
 پايکوب شاعر

 

پايکوب د ښاغلي عبدالباري جهاني دويمه شعري ټولګه ده، چې لومړی ځل په پېښور او دوه ځله نور په کوټه کې 

ورکه مېنه نومې شعري ټولګه خپرې شوې ده، چې زيات ښکلي  چاپ شوې ده، تر دې وړاندې د ښاغلي جهاني

شعرونه يې په کې راغلي وو، تر پايکوب وروسته مو ښاغلی جهاني د سباوون په تمه نومي کتاب په لوستلو خوشحالوي 

 .او تر هغه وروسته يې شپېلۍ خپره کړه. چې په دې کتاب کې يې هم خپله هنري ځلا موږ ته راښوولې وه

اوسمهالې پښتو شاعرۍ کې يو بېساری نوم او دنګه ښکلا ده، چې خلک يې ياغي او باغي شاعر هم ګڼي،  جهاني په

هغه که د مسافرت پر کړاوونو ژړېدلی دی، د زاهد د زهد او پرهېزګارۍ بندونه يې هم نړولي او هغې نړۍ ته يې 

سمبول او اوښکې د مظلومانو ستره وسيله پناه وړې ده، چې سپينې ورېځې د پرښتو کورونه، غرونه د جلال او غرور 

 .وي، چې سترزبرځواکونه هم له پښو غورځوي

د ده له شاعرۍ او ښکلي تخيل سره زيات کسان مينه لري او تل به يې د راډيو له څپو يا هم خپرونو څخه د ده 

ب د انټرنټ نړۍ ته هم شعرونه لوستلي او اورېدلي وي، دا دی د اکثرو مينه والو دعا پوره شوه او اوس مو پايکو 

 .دننه کړي، چې موږ ټول يې په مينه مينه هرکلی کوو

په دې هيله چې د ښاغلي جهاني د شعر مينان د هغه له شعرونو خوند واخلي، موږ دا کتاب په انټرنټ کې ږدو، 

 .هيله ده چې د مينه والو د ذوق تنده ماته کړي

 

 په درناوي

 د ټول افغان سمبالوونکي

 غــزل

 ژوند مي نصيب نه سوې جنازې ته دي درځمپه 

 د يار د وصل خياله هـديـرې ته دي درځم

 يوه تشه وعده يې د ځوانۍ په بيه غواړم

 سوالـګر نه يم اسّمانه چي كاسې ته دي درځم

 منم چي تر منزله يې سكر وټـي دي كرلي

 دا لار په ما ودانه ده كوڅې ته دي درځم

 ومـهيوه لحظه دي مخ له رقيبانو پـټـ

 لمبې خاموشه نه سې تماشې ته دي درځم

 دا ستا د ميني اور دى چي محفل رنـګينومه

 پانوس رنګه بلېږم بدرګې ته دي درځم

 اختيار يـې لـه اقـرار سره جوړه را څخه يو وړ

 يو نذر د خليل يمه چړې ته دي درځم

 سنـګسار مي رسوا نه كړي مېخانې د خلوتونو

 دي درځميو شور لا جوړومه غرغړې ته 

 د هوښ پر لارو نه دى جهاني منزل د وصل

 جنونه ځان تيار كه زولنې ته دي درځم

 3991/3/1ويرجينا /

 پـايـكـوب

 زموږ يې لاسـونـه په ګـناه ولړل

 دوى د زنار غـوټـي شـلـولـې راته

 موږ يې د جام نـوبت په خُم واړاوه

 دوى د دوږخ نارې وهـلـي رات

 

 اسّـمـان ته ختېزموگږ د مستۍ نارې 

 سـاقـي سـېگـراب د تږو زړونو كاوه

 زاهد د سـتـرګـو تر كـونـجـو كـتـلـه

 ده لا حـسـاب د ګــنـاهـونـو كاوه

 

 دوى لا خـبـري د كـوثـر كـولـې

 موږ د خيالي جنت قصرونه وران كړل

 دوى يې په تـشـو پـيـالـو وغـولـول

 موږ يې د ميو ډك خُمونه وران كړل

 ډل كي وزرونه خلاص كړلدوى په كو 

 موږ ته زندان د الـوتـلـو نه و

 دوى لـه نـري بـــارانــه وتـښگـتېگـدل

 موږ ته سېلاب د ټـيـنـګـېـدلـو نه و

 موږ د ازّادو الـوتـو په خــاطـر

 دلـتـه قـفـس كي وزرونه مات كړل

 چا د زندان پـنـجـرې مـاتـي كـړلـې

 كړلچـا پـه سـوكـونـو كـي لاسـونه مات 

 موږ د يوې مستي شېبې په خاطر

 ځان د ګـر داب و بد مستۍ ته وركئ

 د دې اوږده مړاوي ژوندون عوض مو

 يوه ګـړۍ و پـايـكـوبـۍ ته وركئ

  مارچ 1975

 غــزل

 پـيـالـې نـسـكـوروم دي تـشـومـه خو دي نه

 نـصـيـبـه بـدلـوم دي قـبـلـومـه خو دي ن

 

 تـر كوڅې وړمهتـقـديـره زولـنـې دي د جـانـان 

 زنــدانـه نړوم دي تـېرومـه خو دي نه

 ازل مـي لـېونـتـوب دى له نـامـه سره كـرلـى

 ګـرېـوانه څيـروم دي ټـولـومـه خو دي نه

 د سـر سودا منـمـه خو چي سر ټـيـټـو ل غواړي

 قـاصـده ستـنـوم دي ورلېـږمه خو دي ن

 خـالـق مـي كـكـرۍ سجدې ته نه ده پېدا كړې

 ديـه مـاتـوم دي لـګومـه خو دي نهتـنـ

 يـاغـي يـم د فـريـاد دپـاره نـه يـمـه راغـلـى

 اسّـمـانـه كڼگـوم دي ژړوم خودي نه

 د غره پر ژبه غواړم د شيريني د نوم ذكر

 جـنـونـه پاروم دي ويـدومـه خو دي نه

 زخمونـه د حبيب دي د طبيت كوڅې ته نه ځم

 دي نهپــرهـاره شوړوم دي رغـومـه خو 

 

 چې هر محراب تـه ځمـه ستا جلوه پكي بـليـږي

 د يار د تـصـويـر خـالـه هېـرومه خو دي نه

 چي شمېـر د جهانـي د ګناهـونـو بانـدي كيږي

 زاهده ړندوم دي خـپـلـومـه خو دي نه

 39ــ  92ــ  99واشنګټـن ، 

 اسحق ننـګيال ته

 دهغه د ماضي پاڼه شعر په جواب كي

 

 پـېغـام مي مات كړليـو خـامـوش 

 د اوږدو خــيــالـو لاړونه

 تـر غــوږونـو يې راتـېـر كړل

 څـو اشنـا غـونـدي ږغـونـه

 

 خـوبـولـي سـتـرګـي موږم

 يو نـغـمـه مي تر غوږ كـيـږي

 په رګـو كي ويـنـي ناڅـي

 د زړه مـرانـدي مـي شـرنـګـيـږي

 دا ته څوك يې چي كرې مي

 په مړه ويـنـه كي سـنـدري

 لـټـوې مي ويښوې مي

 په رګـونو كي بـڅـري

 

 دا تـه څـوك يـې چي لـونـې مي

 په سيـنـه كي سره اورونه

 ستـنـوې مي د زړه كور ته

 د عـمـرو تـلـلـي خـيـالـونـه

 دا تـه څـوك يې چي لا ويـنـې

 په دښتـونـو كي لـښكـري

 لا دي ګـرځـي په رګـو كي

 د تــاريـخ زړې خــبـري

 يـې چـي لاستـايـېدا تـه څـوك 

 زما د لوړو غــرونـو څـوكي

 لا غوږو ته در رسـيـږي

 ملالۍ مــيـونـدۍ كـړيـكـي

 دا تـه څـوك يـې چي لا مست يې

 د پرون په زړه ويـنـه

 لا دي اوس هم زرغـونـيـږي

 پـه كـوګل كي نوې مـيـنـه

 لا پـه شــپـو كي درسره دي

 زموږ د ننګ يـاغـي خـوبـونـه

 څـاڅـي له قـلـمـهلا دي 

 نــاويـلـي تـعـبـيـرونـه

 سـتـړي روح ته مي را رسي

 له تـيـارو نه سـتـا ږغـونـه

 تـخـنـوي مي ويده ويـنـه

 سـتـا شـعـرونـه ستـا نـظـمـونـه

 دلـتـه ويـنـمـه له ورايه

 سـتـا د خـيـال يــاغـي وزري

 د زمان په كــږلـېـچـونـو

 له توپان سره ډغري

 دي جــارېــږمزيږه ژبه 

 د مــاضـي پــاڼــه مي وايه

 خـېـبــرونـه مـيــونــدونـه

 راته سـتـايـه را ته سـتـايـه

 مـاتـه هم بـڅـري راوړه

 لږ مي نـظـم ته اور وركه

 لـږمـي پا څـگوه چي خـوځـو

 لږ ما هم په چـيـغـو سـركـه

 زه يې ويـنـم چي لاهو ده

 د قسمت په توپــانـو كي

 ګـه بــېــړۍ دروميړنـګـه بـنـ

 لاره بــاسـي پـه څــگپو كي

 زه يې ويـنـم چي پرې اوري

 لـكـه غـشـي تـنـــدرونـه

 هره خوا ورته اړم دي

 د ازل وحـشـي مــوجـونـه

 زه يې ويـنـم چي مـاتـيـږي

 لوى مـوجـونـه لـكـه غـرونـه

 د قـسمـت سـاحـل تــه لـنډ سول

 د پـېـړۍ ستـړي مـزلـونـه

 لـيـدلـه چي فـلـك تهما 

 خـپـل مـوجـونـه تـوپـانـي سول

 د تـقـديـر څـخه لار وركه

 تـدبـيـرونـه يې يــاغـي سول

 د شـفـق له پـلـوشـو نه

 را څـرګـند سول ربـاتـونـه

 د امـيـد پر مــزلـه اوړي

 جـرســونـه كـاروانــونـه

 خو زما سـيـورى پـكـي نـستـه

 نا اشنا ښـكاري ګـامـونـه

 زه له ځـانه پردى سوى

 بـېـګانـه مگي دي خـيـالـونـه

 39ــ  6ــ  99ويرجينا ، 

 غــزل

سمـانـه بيا لـكه چي نوي افسانې جوړوې ّّ 

 چي سـر پـر سر مي پـرهـارونـه پـر سينې جوړوې

 

 

 كـه دي مـجنون د تـورو زلـفـو رابـللـى نه يـم

 ېوايـه حـلـقـه پـر حـلـقـه چـاتـه زولـنـې جوړو 

 خـونـي منـګـول دي شـاهدي د فيصلې وركوي

 د غـمـازانـو پـه خـولـه ولـي بـهـانـې جوړوې

 شـيـخـه اخّـر بـه سي رسوا د مـېـفـروش پـورونـه

 تـرڅـگو بـه پـټـي پـه خلوت كي ميخانې جوړوې

 در څخه وركـي دي سـاقـي زما د ازل فـېـصلـې

 چي د اغيار دپاره ډكي پېـمـانـې جوړوې

 

 اوښكي يـې ستا لـه بـې فريـاده سوځېگـدلو نه دي

 پـتـنـګـه ولـي په لـمـبـو كي اشّـيـانـې جوړوې

 له هر قـدمـه سـره ښخ دي فـريـادي عـرضـونـه

 جنـونـه څو لا پـه دې لار كي هـديـرې جوړوې

 د جـهـانـي رنـځـوري شـپـې د ختمېگـدلو نه دي

 ـې جوړوېطبـيــبـه ولـي رقـيـبـانـو ته پـلـم

89/ 8/ 7 

 افـسـانـه

 يو ورځ به زما او ستا د ميني كيسې

 لكه خزان را رژولي پاڼـي

 لكه زيارت كي ليګدلي سوځيدلي شمعي

 لكه ماشومي هيري سوي سلګۍ

 د خلكو هيري وي او وړي به وي

 د زمانې توندو وحشي بادونو

 د دغه سيند پر غاړه

 د دغي ګاري ترڅنـګ

 غيږ كي چي همېشه د يوه بل په

 د زمانې له بدو سترګو ليري

 كله كيسې ، كلكه ګيلې ، كلكه قولونه كوو

 نوري به زموږ د پلونو نخښي نه وي

 پېـړۍ به تيري وي

 او بيا به دلته

 د همدې ګاري ترڅنـګ

 د بلي ميني افسانه جوړيـږي

 او بيا به ستا په شاني ښكلي نازولي نجلۍ

 د چا په غېـږه كي خوره وره وي

 به هم لـكه چلبازه جادوګره بوډۍقسمت 

 د هر غروب سره وعدې د سباوون وركوي

 د سيند پر غاړه به دګاري ترڅنـګ

 ځي راځي

 خو د نيسم سره به

 ملـګري نه وي زما او ستا زمزمې

 39ــ  19ــ  89

 ابـليس وخـنـدل

 خالق دا ښكلې دا رنـګينه مځكه

 د هسكو غرونو د لعلونو د سيندونو سره

 وبخښله انسان ته

 او په سينه كي يـې وركېگـښودله خپله مينه

 خو ده په زړه كي د شيطان په لمسه

 د سرو او سپينو او د خاورو مينه وروزله

 د همدې ميني په خاطر يې د ورور ويني توىكړې

 د فرشتو له سترګو اوښكي راغلې

 او شيطان و مسيدئ

 د همدې ميني په خاطر يـې اولسونه اېل كړل

 سپه سالار په نوم پوځونه جوړ سولد يوه لوى 

 مځكي يـي لاندي كړلې

 جونـګړي ونړېگـدې

 د سرو او سپينو خزانې جوړي سوې

 سپه سالار له خپله ښاره كلا وګرځول

 او د بل ښار د خزانو په طمع وخوځيدئ

 توري را و وتلې

 چړې په وينو سولې

 سرونه و رغړېگـدل

 واخيستئكلي لمبه لمبه سول ښار او كوڅو اور 

(c) ketabton.com: The Digital Library



17 
 

Download from: ketabton.com 

 سپه سالار ښځي له ښاره څخه ليري يوړې

 او په تاوده يـې كړل د سود او د سودا كونجونه

 كتار كتار ځوانان يـې و درول

 د ټولو زړونه رپېدل سترګي يـې هيښي پاته

 او يو ګړۍ را وروسته

 د لوى پېگـشوا په حكم

 لكه برګونه د خزان سرونه و رژېدل

 څېگـدئفرشتو وژړل شيطان له خوښۍ و ن

 پېړۍ پېړۍ د جنـګ لمبو ښارونه و سوځول

 د بـې خبرو د ناپوهو خلـكو

 د برېگـتـورو د غښتلو اتلانو

 د زمرو په وينو

 د غرو لمني د ښارونو كوڅې و رنـګېدې

 او يوه شپه څه كرغېړني شيطاني وسوسې

 د كوم ظالـم سپه سالار و زړه ته لار پېدا كړه

 جمع كړلېفوج يـې را وباله لښكري يـې را

 او د دښمن د ستر معبد خواته يـې مخه كړله

 د فرشتو زړونه بيا و رپېدل

 او پر شيطان له خوشاليه جامې تنـګي سولې

 سپه سالار د خوني فوجه سره

 په لار كي كلي، درمندونه لوى ښارونه چور كړل

 هر څه يـې و سوځول

 د غرو لمني بيا په وينو سرې سوې

 دښتونه و رنـګېدل

 ډكي سولېهديرې 

 له ښاره پورته سوې د ښځگـو ماشومانو چيغي

 او د پوځونو له هېبته مځكه سره تبۍ سوه

 سپه سالار لـكه خوني ځناور

 سترګي يـې سرې وې غړومبېدئ لـه قهره

 ايستلې توره د معبد پر لوري و خوځېدئ

 او هلته پرې سول پر سجدو باندي پراته سرونه

 يو ګړۍ وروسته معبد و نړېدئ

 خداى پر مېنه لمبـې و څرخېدېد 

 د ليري ليري هيوادونو د بچو سينو كي

 د انتقام بڅري وځلېدل

 د هر يوه په زړه كي

 د تل دپاره د غضب اورونو ځاله وكړه

 په اسّمانو كي د ملـكو ساندي پورته سولې

 او د ابليس له كوره راغلل د قاه قاه ږغونه

 39ــ  31ــ  92

 تـصـويـر

 ده زه ستا له يادونو سره سړه د ژمي شپه

 لكه ماشوم په وړانـګو لوبـي كوم

 ستا د تصوير مخي ته ودرېږم

 او دا يوه لحظه دي خپله كمه

 هلته سينه كي غوليدلى زړګى وخوځيږي

 او پردۍ ميني ته ټوپونه وهي

 تصوير ژوندى سي سترګي و رپوي

 پر شونډو بيا ګرځي زاړه قولونه

 بيا د سبا د لمر ختو په طمع

 شپه تر سهاره شمعي ولـګيږي

 سترګي سوځي

 خو يو ناڅاپه د تصوير له سترګو

 د ژوند او ميني رڼا وتښتي

 قولونه مړه سي

 زه او تصوير پاته سو

 زه او تصوير پاته سو

 او زړه هم نه وهي زاړه ټوپونه

 دواړه لاسونه ليوني لاسونه

 بـې ارادې د تصوير خوا ته ځغلي

 سكروټـيتصوير څيري او ژمنۍ 

 لمبه لمبه كي د كلو خيالونه

 لا يـې لمبه په سترګو وينمه خاموشه نه ده

 لا د تصوير بـې نوره سترګي زما پر لور كږې دي

 چي په سينه كي مي د زړه په تل كي

 ستا له تصويره سره مينه نوى اور بلوي

 او په رګونو مي بڅري ګډ سي

 نور دي تصوير ته هم كتلاى نه سم

 خپلولاى نه سميوه لحظه دي 

 او دا د ژوند سره ملـګري لمبـې

 دا په رګونو كي ژوندي بڅري

 دا د تيارو دا د رڼا ملـګري

 ستا د خيالونو له محله سره

 په تصويرونو رويباري نه كوي

 39ــ  1ــ  92

  

(c) ketabton.com: The Digital Library



21 
 

Download from: ketabton.com 

 تـيـاره سـبـاوون

 رويـبـاره ړنـګـه سـوه د هيـلـو خـونـه

 چي دي پـر شـونـډو كيسه ورانه سولـه

 پـوه سـوم د وصـل لاري بنـدي سولې

 زمـا د نصيب وعـده پښېـمـانـه سـولـه

 دا زخـمـي زيـرى به لا څـو پـټـوې

 رويـبـاره سـتـرګـي دي رازونـه وايي

 د سـحـر بـاد يې جـنـارې راوړلې

 نـسيـم پـه سـرو سـتـرګـو ويـرونـه وايي

 

 رويـبـاره تـاتـه سـبـاوون ښـكاريږي

 نيمګړي شپـې ماتي كړېزما يې دخيال 

 تـه يـې لـه ستـرګو نـوى زيـرى غواړې

 زمـا پـه لېـمو كي يـې لشې ماتي كړې

 زه د غـروب پـه ستـړو سـرو سترګو كي

 د خـپـل ازل رنـځـور خـوبـونـه ويـنم

 په الاهو كي وعدې مه راكوه

 زه يې پـخـوا لا تـعـبـيـرونـه ويـنـم

 

 كلي هـغـه دي پـورتـه سـوې لمبې له

 هـغه دي وراني سوې كوڅې د جانان

 پــه لالــه زار كي خـزان وغــوړېــدئ

 د ګلو ښـار تـه ورشـيـوه سول زاغان

 هـغـه دي څـاڅـي لـه شـهـبـازه ويني

 د مـطـرب ګوتـو كـي نـغمې سوځيږي

 ټـولۍ ټـولۍ فـرشـتـې والـوتـلـې

 فـتـنـې به اوس په ښـار كي ونـڅـيـږي

 پـه غـېـږ كي وغـوړېـدهشپـه د سـهـار 

 زريـنـي وړانـګـي رخـصـتـونـه غواړي

 د ښـار پـه مـنځ كـي بـلا لنـګـه سـولـه

 بـاج كښي زلـمـيـو نـه سـرونـه غواړي

 شـېطـان خـيـرنـه غـاړه هـسكـه كـړلـه

 پـر تـورو شونـډو يـې مـوسكا پېدا سوه

 د غره پر سر يې وزر وغوړاوه

 رڼـا پـېـدا سوهد سـتـرګـو اور كي يـې 

 رويـبـاره څـلـه مـي زګـېـروي ويدوې

 د زړه پـه تـل كـي مـي زخـمونه ژاړي

 راته امـېـد د سـبـا مه راكوه

 خـوږمـنـو ستـرګـو كي خيالـونـه ژاړي

 دا زمـا پـه بـرخـه ليكل سـوي اوښكي

 پـاس پـه لېـمو كي د سـاتـلـو نه دي

 زمـا پـه قسمت كي رسېـدلـي كـوڅـې

 ستـنـېـدلـو پـرېـښـودلـو نه ديد 

 1ــ  1ــ  93

 تـنـهـايـي

 زما څخه ليري نه سئ خلكو ما يوازى نه كئ

 چي زما د شپـې زما د تيارو ملګرى

 زما نابللي زما اغزن خيالونه

 پر زړه تياره راولي

 ما زوكلوي ، ما وېروي

 او په تيارو كي راته

 زاړه دردونه ويښوي ، نوي زخمونه كري

 يوازي سمه ستاسي په څېر زه چي

 په ويښو سترګ و جنتي خوبونه ، نه ګورمه

 زه د پاوليو شرنـګى نه اورمه

 زه په تش لاس كي پيالې نه كړنـګوم

 زه د بوډۍ په ټال كي نه زانـګمه

 

 زه چي يوازي سمه

 لويه نړۍ را باندي تنـګه سي د قبر په څېر

 او بيا اغزن خيالونه

 لكه د قبر د چينجيو لښكر

 ما په بگـې واكو ماغزو خولې لـګويز 

 زما نه ژوندون او سباوون هېروي

 ما ته مرګى ماته پرون يادوي

 ما ته سايـې د جلادانو ښيـي

 ما ته راښيـي سرې ككړي توُري

 د چا زخمي زخمي سلـګۍ اورمه

 او له يو شړك سره فرياد پورته سي

 وايمه چيغي كړم ګرېوان وشلوم

 د خداى دپاره ډېوې ولـګوئ

 زما څگخه ليري مه ځئ

 زما تنهايـي ما ته د تيرو شپو كيسې راولي

 تللي ياران هيري سايـې راولي

 

 او بيا مي اوښكي د نامرادو مينانو په څېر

 د وچيدلو نه وي

 زه له پرونه تښتېدلى يمه

 بيرته ورتلونكى نه يم

 پرون په خوب كي ليدل نه غواړمه

 او چي يوازي سم پرون ته ځمه

 ليري نه سئ خلكو ما يوازي نه كئزما څخه 

 زه شاعر نه يم چي يوازي سم غزل وليكم

 زه مين نه يم چي د زلفو په ټال و زانـګمه

 زه مطرب نه يم چي خيالي سورونه و شرنـګوم

 زه چي يوازي سم د تلليو اوّازونه اورم

 زه چي يوازي سم تياري وينمه

 د خداى دپاره ما يوازي نه كئ

 ماته ډېوې بلي ساتئدا ډېوې ولـګوئ 

 / نوامبر99ورجينا ، 

 جـلـوه

 زه رباب ته مي شـهـبـاز يې

 زه نـغـمـه يـم تـه مي ساز يې

 زه مـقـام يـم تـه مي سور يې

 زه اهّـنـګ يـم ته اوّاز يې

 تـه لـمـبـه يې زه دي شـمـع

 زه پـتـنـګ ته مي پرواز يې

 زه مـجـنـون تــه مـي جـنـون يې

 ـي مـمـتـاز يېزه مـحـل تـه م

 تـه مي سـر د لـېـونـتـوب يې

 ته زما د جـنـون راز يې

 

 هم نـاظـم يې هم مي نـظـم

 تــه هـم سـوز يـې هـم ګـداز يې

 زه لـه كــومـي فـنـا تـښتـم

 چي انـجـام تـه مـي اغّـاز يې

 دا د كـومـي پـيـالـې بـنـګ دى

 چـي نــشـې پــكـي مـسـتـيـږي

 نـغـمـې شـرنـګ دىدا د كـومـي 

 چــي شــهــبـاز پـكـي نــڅـيـږي

 دا د كــومـــي ســلـګـۍ اور دى

 چـي لـمـبـې پـكـي ويـلـيـږي

 دومـره پـوه يــمـه چي تـه يـې

 هـم وجـود يې هـم جـلـوه يې

 تـصـويـــر سـتـا د جـمـال زور دى

 مـحـفـل سـتـا د لـمـبـې شـور دى

 

  3/ 31/ 91واشنګټن ، 

(c) ketabton.com: The Digital Library



29 
 

Download from: ketabton.com 

 غــزل

 دا ډېر كـاږه كاتـه بـه دي ايـمـان لره بـلاسـي

 زاهـده هـسي نـه چي خـلوتـونـو ته دي شا سي

 پـرون دي لـه محرابـه پښې پر بله خوا كږې سوې

 بېـرېږم دي كوڅه كي دي لمونځونه نيمه خوا سي

 نيـمـګړي اشـارې دي شيخـه سـر بـه سـره ساتـو

 به رسوا سي جنون مي يـاغـي نـه كـې كنه چيغي

 

 سكون دى كه توپان دى عـقـل نه ويني په سترګو

 منزل يـې معجزه ده چي مجنون پـكي لـيـلا سي

 مـستـي ده لېونتوب دى صـراحـي راسره څرخي

 معذوز يم كه له لاسه مي پياله نيمه خطا سي

 

 بـېـګاه مـي سـوځېـدو ته غـلـې غـلـې ژړېدلې

 مي تالا سيلـمبـه خـاموشه نه كي چي هستي به 

 

 ګرېوانـه لا يـې غـواړې د سـوالـګرو اوښكو لـپـي

 د سترګو په كچكول كي مي د تمي ځاى پيدا سي

 مـنـظـور سـو جـهـانـي د لـېـونـيـو پـه ټـولۍ كي

 نـصيـبـه لـه زنـدانـه بـه دي نن پـورتـه غوغا سي

  9/ 39/ 91ورجينا ، 

 د سـحـر وږمـې

 

شعر پښتو ترجمه د امريكا جمهور رئيس بيل كلينټگـن د تور پوستي شاعري مايا انجيلو د مايا انجيلو د انګريزي 

څخه وغوښتل چي د ده د جمهوري رياست د افتتاحيه مراسمو د ورځي په مناسبت يو شعر ورته وليكي . مايا انجيلو 

سره  د افغانستان د روانو حا لا تويو ازّاد شعر ورته وليكئ او په تلويزيون او راديو كي خپور سو. دې شعر په يو ډول 

 .اړخ ولګاوه. نو ما هم هغه پښتو منظوم شكل ترجمه كړ

 

 ګگـاره او سـيـنـد او يوه لـويـه ونه

 چي شــاهـدان دي د اوږدو كـلـونـو

 او اوس د هـر يـوه لـه څـنـګــه سگره

 تـښـي ښـكـاريـږي د زړو هـــډونـو

 غاړهد ګـاري څـنـګ تـه او د سـيـند پـر 

 پـلـونـه پټ كـړي د زمان ګــردونـو

 نن هــغـه ګاره هــغـه سـخـتـه ګاره

 نارې وهي چي د ادّم زامــنـو

 راسئ دا زما پر اوږو ودريږئ

 و ويـنـئ لــيـري ازلـي وخـتـونـه

 خـو زمـا پـه سـيوري كي بـه نـه پـټـيږئ

 دلـتـه به نه لـټـوئ پټ ځـايـونـه

 مـلـكو په څـېـر خـالـق پـيـدا كـړاست د

 خو تـاسـي عـمـر پـه تـيارو كـي تېـر كـړ

 د ورور پـه ويـنـو مـو لاسـونـه سره كړل

 ژونـد مـو د جـهـل پـه شېـلو كي تېـر كړ

 

 

 دلـتـه بـه نـه پـټـوئ تور مـخـونـه

 مـاتـه بـه نـه راوړئ خـيـرن لاسـونـه

 

 د دې جـهـان په يوه لـيـري كـونـج كي

 صـافـو اوبو سـيـنـد بـهـيـږي د شـنـو او

 سـيـنـد د زمـان ښـكلـې سـنـدره بـولـي

 غواړي انـسان يـې څنـګ تـه و اوسيږي

 سـنـدره وايـي خـو پـه ويــنـو ژاړي

 پـه خـپـلو څـنـډو كـي قـتـلـونـه ويـنـي

 پـر خـپـلـو شـنـو پـر خـپـلـو صـافـو اوبو

 د انـسـانــانـو مـات هــډونـه ويـنـي

 سيـنـد وايـي مـه سـوځـئ ودانـي خوني

 زمـا پـر ښـايـستـه غـاړه كـورونه جوړ كئ

 زمـا پـستـه غـېـږه ستـا سـي ټولو مال دى

 دلـتـه كـي و اوسـئ مـلـكـونـه جوړ كئ

 زه بـه هـر وخت پـه خپل خواږه اوّاز كي

 درته سـنـدري د زمان بـولـمـه

 پــه خـواږه ږغ كـي چي خـالـق راكړى

 كـيـسـې د مـيـنـي او انـسـان كـومـه

 زه بـه د هـغـه وخت سـنـدري بـولـم

 چي لا په ويـنـو نه وو سره لاسـونـه

 د انـسـانـانـو پر تـنـديـو بــانـدي

 نه وه د قـتـل خـونـړي داغـونـه

 د سـيـنـد پـر غـاړه يـوې لـويـي وني

 په مـيـنـه و زنـګـول شـنـه ښـاخـونـه

 هـېـر كئ د ادّم زامـنـوويل يي 

 ژبـه مـذهـب او دا د پـوسـت رنـګگـونـه

 راسئ را ټـول سئ زمـا تـر سيوري لاندي

 ستاسي دي ګاري سيـنـد او شنه بـرګونـه

 يو ځـلـي سـتـرګـي كئ په مـيـنـه روڼـي

 دغــه ښــايـسـتـه سـهـار تـه ومـسـېـږئ

 يــو ځـلي هــيـري كـئ زړې دښـمـنـۍ

 ــل پــه غـيـږ كـي و زنـګـېـږئد يـوه ب

 يـو ځـل د خـويـنـدو او د ورونـو په څېر

 په مـيـنـه وګـورئ او وخـنـدېـږئ

 ګاري او ونـي او سـيـنـدونـه خـپـل كئ

 دا سـاړه سـيـوري شـنه ښاخونه خپل كئ

 3ــ  91ــ  93

 د شنو ښاخلو كوډله

 

 لكه ماشوم په لويه لار كي ناست يم

 جوړومد خاورو كور 

 يوه كلا وركي هم بله كلا

 او د كلا يوه ګوښه كي چېرته

 د ټـولو خلـګو له نظره ليري

 د يوې وني شاته

 د شنو ښاخلو كوډله

 او دخيالونو په دنيا كي

 له غمونو ليري

 د بېلتانه او د جفا نومونه

 د خپلي ميني په لمبه سوځوم

 در نيژدې كېږم درنه خوله غواړمه

 ګورې راته ته هم د سترګو لاندي

 

 او په موسكا كي مي در بولې څنـګ ته

 د دريو څلورو لارويو ډله

 زما د خيالونو له نړيه بېګانه وګړي

 د شنو ښاخلو پر كوډل پلونه ايږدي

 زما د خيالونو له جنته هديره جوړوي

 او بـې پروا رهي دي

 لا يـې د مستو خندا ګانو اوّاز

 په غوږو اورم

 چي له سره څگـخه

 ځانه بېخبره غونديله خپله 

 

 د خاورو كور جوړوم

 يوه كلا وركي هم بله كلا

 او د كلا يوه ګوښه كي چېرته

 د ټولو خلـګو له نظره ليري

 د شنو ښاخلو كوډله

90/ 9/ 12 

 د غـرور څـلى

 

 دا مـنـمـه چي مي مـيـنـه پـښـتـنـه ده

 دا مـنـم چي لـېـونـتـوب مي ازلـي دى

 خياله سره تبۍ دههـره شپـه مـي ستـا لـه 

 هر يو خوب مي ستا په ياد كي زنداني دى

 خو بـېـرېـږم كه دي بل ځگـلي جواب كړم

 دا مـغـروره كـكـرۍ به مي يـاغـي سي

 نـور بـه نـه پـالـي سـيـنـه د چا يـادونـه

 او زمـا پـلـونه بـه دي لاره كـي پردي سي

 هـسـي نـه چـي مي د شعر معبد وران سي

 ا سجدې مي بېـګانـه سيهسي نـه چي د

 مـرور مـي لـه خـيـالـونـو سي خـالـونـه

 لا مي مـاتـه د نـظـمـونـو زولانه سي

 ځـكه زړه كي نړوم د غرور څـلى

 او خـوبـونـه غـولـوم ستـا په خـيـالـونـو

 كه تـه نـه يـې نو يادونه خو مي خپل دي

 زه مـالـك يـم د ايـسـتـلـو تـصـويـرونـو

91/ 26/ 8 

 د مـرغـلـرو امـېـل

 

 د پسرلي په يوه ښكلي سهار

 چي غوړېدلي وي پر مځكه د مستيو لمن

 چي د خزانه بېـخبره بلبل

 زموږ د كړكۍ مخي ته

 په نازولو په نازكو په بېـصبره پنجو

 د سرو غوټگـيو ګرېـوانونه څيري

 د پسرلي په يوه ښكلي سهار

 چي شيخ پرې ايښي وي د ذكر كيسه

 شونډو ګرځي د خيام ترانېچي د زاهد پر 

 په مرغلينو څاڅكو

 پرخي پگرېـولي وي غاټـول او ګلاب

 زه به راځم او ستا په غاړه كي به هار اچوم

 هغه چي تل دي غوښتئ

 هغه چي ډېـر دي خوښ و

 ستا د خوبونو ستا د هيلو امېـل

 پرسپـين بارخو به دي راتوى سي له خوښيه اوښكي

 دانه دانه به رغړي

 وغوړيږي غېـږ به دي

 ما به دربولي څنـګ ته

 خوښي او بېـره به دي پاڅي له خوبجنو سترګو

 خوښي د سپـينو مرغلرو د هار

 او خوښي زما د ليدو

 بېـره مرموزه بېـره

 د بېـلتانه خبري

 د جدايـۍ اندېـښنه

 غېـږ به دي و غوړيږي

 

 ما به در بولې څنـګ ته

 خو زه به ليري يمه

 له خوبه څخه د تندر ږغ به دي راويښه كي

 او زما پر قبر به باران اوريږي

89/ 24/ 9 

 د مـور چـل ځـوانـه

 

 ځوانه دا څوك يـې چي ګولۍ اوروې

 د خـپـل نـيـكـه او د ابـا پـر كلي

 دې هديره كي دي خپلوان پراته دي

 څوك يـې پرون څوك يـې پخوا ويشتلي

 بـيـا غاړه كـۍ د مــردكـيـو ډكه

 ـټـونـو درنېبـيـا دي اوږې له راك

 بـيا د اهـاړ تـږي مـورچل تـه درومي

 بـيا دي پـر ستـړي مخ را ماتي خولې

 بـيا لـكه بـاز پـر لـوړو څـوكو ګـرځـې

 بيا دي ميدان تـه سترګي سرې نيولي

 پـر كـومـو مـځـكـو بـه مـرمـۍ اوروې

 كـومـي ځوانـۍ دي په قسمت ليكلي

 دلـته چي تـه پـر مـاشـه ګوتـه ايږدې

 هـلـتـه لـه مـځـكـي نـه اورونـه زيږي

 ستا د ګوليو د باران له وهمه

 اوس پـر دښـتـونـو غـوټـۍ نه سپړيږي

 لـه هـري لـويـشـتـي جنازې را پاڅي

 د مـرګـي چيغو كلى كور اخيستى

 پر شنو جلـګو بـاندي دودونـه ګرځي

 ځـوانـه خبـر سوې كابل اور اخيستى

 اوروهد خداى دپاره ځـوانه مه 

 د خـپـل ابا پر مېـنه سره اورونه

 پرېـږده وراره دي د ابۍ غېـږه كي

 و ويـنـي ګـرم او مـاشـوم خـوبـونـه

 پرېـږده چي بيا دا سوځېـدلـي دښتي

 د پېـغـلـو څـڼـو ته ګلـونـه راوړي

 د غـم لـه سـانـدو ستړي سوي كوڅې

 بـيـا اتـڼـونـو ته ډولــونـه راوړي

 

 شنه اسّمان پـر لمن پرېـږده چي بيا د

 سپوږمۍ تـه سـتـوري امېـلونـه راوړي

 بـيا د ادّم ربـاب نـغـمـې ويښي كـړې

 د مـيني خـوب ته تـعـبـيـرونـه راوړي

 بلا د ي واخـلـم مـېـړنـيـه ځـوانه

 پرېـږده مـورچـل دا د خـونـيانو ځالۍ

 دا ستا د پلار ستا د ټبر قـاتـلان

 و ټـولۍدا د رهــزنـو لـوټـمـارانـ

 

 سـتـا د ښـادۍ د غـلـيـمـانـو زړونـه

 په تـبـاهـيـو بـانـدي نه سـړيـږي

 دا د پـرديـو پر كاسو لوى سوي

 زموږ بېـګانه په ويـنـو نه مړيږي

 

 پـرېـږده چي سره كي د قدرت لېوني

 پـه بـېـګگـنـاه ويـنـو خـيـرن لاسـونـه

 ته لـه مورچـلـه ګـولۍ مه اوروه

 سم كاږه بـرېـتـونـه ځوانـه وارى دي

 9/ 33/ 91ورجينا، 

